
॥ஶ்ரீ:॥
। ருத்³ராத்³யா ஊசு: ।
ௐ நமோ நாரஸிம்ஹாய தீக்ஷ்ண-த³ம்ஷ்ட்ராய தே நம: ।
நமோ வஜ்ர-நகா²யைவ விஷ்ணவே ஜிஷ்ணவே நம:॥ 1॥
ஸர்வபீ³ஜாய ஸத்யாய ஸர்வசைதந்ய-ரூபிணே ।
ஸர்வாதா⁴ராய ஸர்வஸ்மை ஸர்வகா³ய நமோ நம:॥ 2॥
விஶ்வஸ்மை விஶ்வவந்த்³யாய விரிஞ்சி-ஜநகாய ச ।
வாகீ³ஶ்வராய வேத்³யாய வேத⁴ஸே வேத³மௌலயே ॥ 3॥
நமோ ருத்³ராய ப⁴த்³ராய மங்க³ளாய மஹாத்மநே ।
கருணாய துரீயாய ஶிவாய பரமாத்மநே ॥ 4॥
ஹிரண்யகஶிபு-ப்ராண-ஹரணாய நமோ நம: ।
ப்ர்ஹ்லாத³-த்⁴யாயமாநாய ப்ரஹ்லாதா³ர்தி-ஹராய ச ॥ 5॥
ப்ரஹ்லாத³-ஸ்தி²ரஸாம்ராஜ்ய-தா³யகாய நமோ நம: ।
தை³த்ய-வக்ஷோவித³லந-வ்யக்³ர-வஜ்ரநகா²ய ச ॥ 6॥
ஆந்த்ரமாலா-விபூ⁴ஷாய மஹாரௌத்³ராய தே நம: ।
நம உக்³ராய வீராய ஜ்வலதே பீ⁴ஷணாய ச ॥ 7॥
ஸர்வதோமுக²-து³ர்வார-தேஜோ-விக்ரமஶாலிநே ।
நரஸிம்ஹாய ரௌத்³ராய நமஸ்தே ம்ரு’த்யும்ரு’த்யவே ॥ 8॥
மத்ஸ்யாத்³யநந்த-கல்யாண-லீலா-வைப⁴வகாரிணே ।
நமோ வ்யூஹசதுஷ்காய தி³வ்யார்சா-ரூபதா⁴ரிணே ॥ 9॥
பரஸ்மை பாஞ்சஜந்யாதி³-பஞ்ச-தி³வ்யாயுதா⁴ய ச ।
த்ரிஸாம்நே ச த்ரிதா⁴ம்நே ச த்ரிகு³ணாதீத-மூர்தயே ॥ 10॥
யோகா³ரூடா⁴ய லக்ஷ்யாய மாயாதீதாய மாயிநே ।

மந்த்ரராஜாய து³ர்தோ³ஷ-ஶமநாயேஷ்டதா³ய ச ॥ 11॥
நம: கிரீட-ஹாராதி³-தி³வ்யாப⁴ரண-தா⁴ரிணே ।
ஸர்வாலங்கார-யுக்தாய லக்ஷ்மீலோலாய தே நம:॥ 12॥
ஆகண்ட²-ஹரிரூபாய சாகண்ட²-நரரூபிணே ।
சித்ராய சித்ரரூபாய ஜக³ச்சித்ரதராய ச ॥ 13॥
ஸர்வ-வேதா³ந்த-ஸித்³தா⁴ந்த-ஸாரஸத்தமயாய ச ।
ஸர்வ-மந்த்ராதி⁴தே³வாய ஸ்தம்ப⁴-டி³ம்பா⁴ய ஶம்ப⁴வே ॥ 14॥
நமோऽஸ்த்வநந்த-கல்யாணகு³ண-ரத்நாகராய ச ।
ப⁴க³வச்ச²ப்³த³-வாச்யாய வாக³தீதாய தே நம:॥ 15॥
காலரூபாய கல்யாய ஸர்வஜ்ஞாயாக⁴ஹாரிணே ।
கு³ரவே ஸர்வஸத்கர்ம-ப²லதா³ய நமோ நம:॥ 16॥
அஶேஷ-தோ³ஷதூ³ராய ஸுவர்ணாயாத்மத³ர்ஶிநே ।
வைகுண்ட²பத³-நாதா²ய நமோ நாராயணாய ச ॥ 17॥
கேஶவாதி³-சதுர்விம்ஶத்யவதார-ஸ்வரூபிணே ।
ஜீவேஶாய ஸ்வதந்த்ராய ம்ரு’கே³ந்த்³ராய நமோ நம:॥ 18॥
ப³ர்ஹ்மராக்ஷஸ-பூ⁴தாதி³-நாநாப⁴ய-விநாஶிநே ।
அக²ண்டா³நந்த³-ரூபாய நமஸ்தே மந்த்ரமூர்தயே ॥ 19॥
ஸித்³த⁴யே ஸித்³தி⁴பீ³ஜாய ஸர்வதே³வாத்மகாய ச ।
ஸர்வ-ப்ரபஞ்ச-ஜந்மாதி³-நிமித்தாய நமோ நம:॥ 20॥
ஶங்கராய ஶரண்யாய நமஸ்தே ஶாஸ்த்ரயோநயே ।
ஜ்யோதிஷே ஜீவரூபாய நிர்பே⁴தா³ய நமோ நம:॥ 21॥
நித்யபா⁴க³வதாராத்⁴ய ஸத்யலீலா-விபூ⁴தயே ।
நரகேஸரிதாவ்யக்த-ஸத³ஸந்மய-மூர்தயே ॥ 22॥
ஸத்தாமாத்ர-ஸ்வரூபாய ஸ்வாதி⁴ஷ்டா²நாத்மகாய ச ।
ஸம்ஶயக்³ரந்தி²-பே⁴தா³ய ஸம்யக்³ஜ்ஞாந-ஸ்வரூபிணே ॥ 23॥
ஸர்வோத்தமோத்தமேஶாய புராண-புருஷாய ச ।
புருஷோத்தமரூபாய ஸாஷ்டாங்க³ம் ப்ரணதோऽஸ்ம்யஹம் ॥ 24॥

நாம்நாமஷ்டோத்தரஶதம் ஶ்ரீந்ரு’ஸிம்ஹஸ்ய ய: படேத் ।
ஸர்வபாப-விநிர்முக்த:ஸர்வேஷ்டார்தா²நவாப்நுயாத் ॥ 25॥
॥ இதி ஶ்ரீப்³ரஹ்மாண்ட³புராணே ந்ரு’ஸிம்ஹாஷ்டோத்தர-ஶதநாம-
ஸ்தோத்ரம் ஸம்பூர்ணம் ॥

